
Na kashajalakana karalo'utakalü:

Paajina

Kasale kanainjeein
Atijalaa atamüinreejatü, antüjünüinjatükalü,
atijünakalü jee e'nnakalü aa'innüin

Na  Kashajalakana

E'raajiria

Taapüla  sümaajatü  atüjünüinjatükalü

Ekirajia palajatü (1): Yootirawaa 

Ekirajia piama (2): Aküjaa 

Ekirajia apünüin (3): Aküjalaakuwa'ipachiki 

Ekirajia pienchi (4): Pütchi ee'iyatia aa'inranakalü 

Ekirajia ja'rai (5): Ashajalaa aluwataayachiki 

Ekirajia aipirua (6): Anüliaa 

Ekirajia akaratshi (7): Anachonküjialu'u 

Ekirajia mekiisat (8): Süküjala wayuu 

Ekirajia mekie'etsat (9): Ashataa 

Ekirajia po'loo (10): Aashaje'eriaa

Karalo'uta akaaliijuushikalü anainjee

Achikii
Alate'eria



E'RAAJIRIA

Tü karalo'utakalüirua ekirajaayainjatü 
A' la j ia  Wanüiki ,  sh ia  wanee 
aipiruasüirua karalo'uta ekirajia 
eekalü sünainjee tü su'ttiakalü ekirajia 
s ü n a i n m ü i n r e e  t ü  a t ü j a l a a 
ja'ralimüinkalü sünain Ekirajaaya 
Cho'ujaasükalü jee süpülajatü aapaa 
atütüle'eria sütchin ekirajia jee atüjia 
tü wayuunaikikalü sulu'u ekirajiaairua 
eere nepiajiraapülee na wayuuirua 
koumainshi ikana sukalu 'u ka ' i . 
Sünainjeesü shi'yataayakuwa'ipa 
ekirajia nama'anajatü na wayuukana 
müin aka shiyuluin tü kanüliakalü Anaa 
akua'ipa jee tü Shi'yataajiraaya Ekirajia 
nama'anajatükalü Wayuu (SEW otta 
SEIP).

Süka  karalo'utakalüirua tüü, tü 
Kottiraayapülee Saajüinkalü Wayuu, 
Y a n a m a  s a a p e e i n  w a n e e 
saa'apünaajatü alin shii'ree karalo'uta 
a'yataayaainjatü kojutuin atuma 
suurala sukuwa'ipa Wayuu jee jamüle 
nepijaaya sümaa kasa natüjaakalü 
o o ' u .  A k u m a j u u s h i k a l a k a  t ü 
k a r a l o ' u t k a l ü  s ü n a i n j e e 
akaaliijiraaushin namaa na ekirajülii 
nepia janakana,  su 'uutpünaa tü 
ekirajawaa saapalakalü Yanama sulu'u 
ekirajüleeirua noumainpa'a wayuu 
s h i ' y a t a a k a l ü  a m a a  t ü 
kottiraayapüleekalü. Shia kanainjeeka 
supushuwa'a tüü, nnojoluin ne'e 
waneein karalo'uta ashanuushi 
sulu'ujee alijunaiki, shiain suju'itüin 
anainjee tü kasairua cho'ujaasü 
aashajaanakalü achiki sulu'uwai tü 
ekirajüleekalüirua sünain 

kettiraain sümaa tü eeinajatükalü 
sutuma Anaa Akua'ipa.
Tüü kasa irua cho'u jaakalü jee 
ayunnakalü yalejee supushuwa'a, shia 
a k u m a j ü n a k a  a n a i n j e e  t ü 
kara lo 'utaka lü irua,  natuma na 
w a y u u i r u a  e k i r a j ü l i i  m ü s i a 
n e i w a a j a l a i n  n a  a n ü i k i i p ü ' ü 
atüjashiikana süpüleerua nanüiki 
wayuu kama'aina Ameerikaje'ewalii. 
A'anasiajuushi tü karalo'utakalüirua 
süka anachonshajialu'uuirua jee 
aashajalaa nashajala wayuu atüjashii 
wayuunaiki.
 
Tü karalo'utakalüirua pachiiruapüisü 
A'lajia Wanüiki süpülajatü ekirajia 
wayuunaiki müin aka tü anüikii 
palajatükalü, e'itaaushin ekii süka tü 
a'yataayakuwa'ipaa yootiraayakajatü 
ja loul injatü ee' iyate 'erakalü tü 
anü ik i ika lü  ana in ja tü in  süpü la 
aapiriajiraaya jee eeinjatüin anainjee 
a t ü j a l a a  y o o t i a a p a l a ,  s ü n a i n 
k o j u t u i n j a t ü i n  s u t u m a  t ü 
anaashajaayakalü yootiaapala, sünain 
k o j u t u i n j a t ü i n  s u t u m a  t ü 
anaashajaayakalü.

Karalo'utakakalüirua tüü ekirajiainjatü 
sünainjee atüjalaa palajatükalü 
sünainmüin atüjalaa ja'ralimüinkalü 
süpüla tü Ekirajia cho'ujaasükalü jee 
po'loosü ekirajiaairua sulu'ukolu 
a n a a t u u s h i n  s u l u ' u  a i p i r u a 
shi'ipapa'aairua aniikalü ee'iyatünüin 
ya'yaa:



Ee'iyatia tü atüjalaa asawajüneekalüirua 
keraapa shi'nnüin ekirajiaakalü.
(E'raa sulu'ukolu piencha'atalü sümaajatü 
atüjünajatükalü, e'nnakalü aka sütüjünüin jee 
e'nnajatükalü).

Atijünajatükalü

Asakiriyaairua atütüle'eria jee achijiria 
atüjalaanama'anakalü na tepichikana. 
A c h a j a a s ü  a y o r o j e ' e r a a  s u ' u t p ü n a a 
ekirajawaakalü.

Ee'iyatüsü maimapulu nashajala wayuuirua, 
ku'yamalii anachonshajialu'uuirua, ashajüliirua 
otta ekirajüliirua tepichi; oo'ulaka aküjalaairua 
suchikimaajatü wayuu.

Aashaje'eria

Süchikimaajatü
anaashajaaya

Asakiriyaairua atütüle'eria jee achijiria 
atüjalaa nama'anakalü na tepichikana. 
Acha jaasü  ayoro je 'eraa  su 'u tpünaa 
ekirajawaakalü.

Tü aa'inrünajatükalü süpüla süsawajünüin tü 
atüjünüinjatükalü su'utpünaa ekirajawaakalü 
supushuwa'a sünainjee aashaje'eia eekalü.

Aa'inriaa
ashajia otta
aashaje'eria

Aa'inriaairua
jalo'ulinjatü
so'ukai

Kasairua naa'inrakalü tepichikana süpüla 
jaloulin namüin sümaa naa'inrala so'ukaijatü.

Asakiriairua
atütüle'eria



Sünain karalo'utakalüirua ekirajiaakalü 
tüü süpülajatü Atüjalaa Palajatükalü 
a ' y a t a a u s h i  a m a a l ü  s ü k a 
suchikimaajatü atelejiaairua eekalü 
süma'ana wayuu su'unaj ia in tü 
p o ' l o o s ü k a l ü  e k i r a j i a a i r u a . 
Eweete'ennüsü tü ayaakuwaakalüirua 
sulu'u karalo'utakalü shii'iree akaaliijia 
na tepichikana sünain ayaawataa jaa'u 
tü naashaje'erakalü achiki otta süshajia 
w a y u u n a i k i .  O o ' u l a k a ' a y a s a , 
k o j u t u i n j a t ü  s h i a i n  n a n ü i k i 
watuushinuu eetüjülia nama'ana 
sükalu'ujee ka' i  nekiraj iain aka 
a t ü j a l a a i r u a  s u p u s h u w a ' a y a 
nalatirawaikalü namüin na wayuu 
noo'uliwo'ukana weinshi sümüin 
wayuu atamüinree.

Oo'ulaka saja'ttiamüin, wachekün 
joolu'u jalouilin tü wa'yataainkalü 
waa'inmaajatü eeinjatüin müin aka 
w a n e e  a ' y a t a a y a  s ü n a i n 
nnojoluinjatüin cho'ujaain nekirajiain 
na tepichikana, jee süpüla yootuukain 
süchiki, sükaa'amüinjünüin otta 
s h i ' r a j ü n ü i n  a k a  s o ' u k a ' i  t ü 
wayuunaikikalü. Wachuntuin joolu'u 
s aapü in  j ümü in ,  j uu ' una j aapa 
j u l u ' u p ü n a a   s ü p a n a i r u a  t ü 
wakaralo'utainkalü, jü'lajüinjatüin 
s ü m a a  j ü c h e k a s h a a n a i n  t ü 
wayuunaikikalü julu'u jikii jümaa jaa'in. 

Laülaayuu Nakuwa’ ipamaajana 
Wajiira - Yanama.

EKIRAJIA PALAJATÜ (1):
YOOTIRAWAA



Yootiraa pia namaa pikirajaamaajana süchiki:

Asakirawaa
E'raajirawaa
Apütawaa
Tü pikirajaakalü anain

Paashajaa jee paapaja sukuwa'ipa kamanewaa

Süpülapünaa paashaje'erüin:

¿Jamüsü püsakia pa'aleewain? ¿Jama püi? ¿püpüshi?
¿Kasa pikirajaaweeka anain?



Anashii  waashaje'erüle

Asakaa:

Wasaküin  jia.
¿Anayaashiije'e   jiairua?
Jaapaja   joolu'u   jipijana   atalejiaa   watuma müsia:
¡Putchipijana!



Anüikiikuwa'ipa

Anashii  wekirajaai  sünain  anülio'upünaairua
Anashi  taya.

Piirakaa sümüin pütchikalüirua jee püshaja
tü leetüra  cho'ujaakalü.

¿Jamayaa pia?

¿Jama nia?

¿Jama shia?

¿Jama jia?

Anashii waya

¿Anayaashiije'e jia?

¿Anayaashiije'e jiairua?

¿Jama naya?

n__y__          ja__ __          sh__ __          ni__      p__ __

t__ __ __      w__ __ __     ji__ __ __ __ __    n__ __ __ __rua.

Püshaja  soo'u  ejeettuushikalü  tü  anülio'upünaa
cho'ujaakalü:

Asakünüsü Mariia sutuma tei: ¿Anayaasüje'e  __ __ __   Mariia?

Asakünüshii wa'laülayuu sutuma tei: ¿Anayaashiije'e  __  __ __ __?

Asaküneena  __ __ __ __   wantaiwa'aya.

Ashajüshii na tepichikana.  __ __ __ __ kashajalaka  aküjalaakalü.

Kamanewaa:

Jülüjeesü  waa'in  kamanewaa sünain  yootirawaa.

Kojuteeshii  laülaayuu watuma sünain  yootirawaa.

Anasü  aapajaa  pütchi  analu'ulu. 

Kojuteesü  watuma  nachiyaala  laülaayuu.



EKIRAJIA PIAMA (2):
AKÜJAA



Püküja  süchiki  wanee  alatakalü  sümüin  kasa  pünain:

¿Kasa  aa'innaka su'uutpünaa  suju'itia  majayünnüü?

¿Kasa  shikiiraka  majayülaakalü?

¿Kasa  atalejünaka  saa'u?

¿Kasa  ekünaka  jee  asünaka?

¿Jamüsü  sa'anaaya?

¿Jaralii  eekana  su'uutpünaa?

Paashaje'era  suchukuwa  MAJAYÜLAA.

Su'utpunaa suju'itia  Marakariita  süchiki  majayülaa, aa'innüsü 
wanee  mi'ira,  cha'ya  Majayütpana.   Eejanüle  jutkatüin 
na  süpüshikana  jee  wayuu  pejepünaajana sünain  epiaapüleekalü.
Anashaanasü  shikiira,  eesü  yonna,  ekawaa  jee  asawaa,
atalejaa  kaashaa,  maasi,  taliraai,  türompa  müsia  jayeechi.
A'anaaushisü  Marakariitaa,  kachepasü  jee  kamoso'olosü 
süsapaatse;  süsaküin  wayuu  napushuwa'aya  süchikijee  tia 
ayonnajüsü  nümaa  Wenansia  sulu'u  piyouikalü.

Anii  süchiki  Marakariita:



Pünaata  sünain  pansaain  su'unia  süshajia  aküjalaakalüirua  tüü:

Eejatü  wanee  mi'ira.

Eesü  talataa  su'utpünaa.

A'anaaushisü  jee  ayonnajüsü  Marakariita.

Majayütsü  Marakariita.

Eesü  atalejaa  kaasha.

Eejanaa  kasakana sünain  Marakariita.

1. _______________________________________________________

2. _______________________________________________________

3. _______________________________________________________

4. _______________________________________________________

5. _______________________________________________________

6._______________________________________________________

Püshaja  sünülia atalejiaa  pi'raajakalüirua  ya'yaa.



Anüikiikuwa'ipa

Paashaje'era  pütchikalüirua  tüü:

maasi  maachon  maata maawui  

¿Kasa  wanaawaka  alu'u  pütchikalüirua  tüü? ¿Kasa  waneejatüka  alu'u?

Anashii  wekirajaai  sünain:

- Akumajaasü  tü  pütchikalüirua  sükajee  leetüra.

- Tü  leetürakalü   pütchi.shi'ipachonnii 

- Leetürakalüirua  supushuwa'aya  aachemaajatüsünülia.

- Piama  shikii  piamamüin  leetüra  sulu'u  aachemaajatü.

- Piamapütsü  tü  leetürakalüirua:

 jee wokaalüirua konsonanta 

- Eesü wokaalü  motsomüinsü:

a   e   i   o   u   ü

- Eesü  wokaalü  kama'amüinsü:  

aa  ee  ii  oo   uu   üü

- Po'loo  aipiruamüin  konsonanta:

 ch    j    k    l    m    n    ñ  p   r   s    sh    t   v    w   y   '



Jo'uya  we'raajüle  jipijana leetirairua  sünain

Aachemaajatü

 

Jipijana wokaalüirua 

Motsoshajia 

A e i o u ü 
Aa ee ii oo uu üü 

Mulo’ushajia 

A E I O U Ü 

Jipijana konsonantairua 

Motsoshajia 

Ch j k l m n 
Chee joota kaa eele eeme eene 

Ñ p r s sh t 
Eeñe pee eere eese shee tee 

V w y ‘   

Vee wee yee sattiiya   

Mulo’ushajia 

Ch J K L M N 

Ñ P R S Sh T 

V W Y ‘   

püneekaja  wokaalüirua  eekalü  sünain 
pütchikalü  tüüirua.

su'uutpünaa Marakariita suju'itia  süchiki

Püneeka  konsonantairua  eekalü  sünain  pütchikalü 

tüüirua.

 cha'ya   waneeMajayütpana mi'ira 



EKIRAJIA PALAJATÜ (3):
Aküjalaakuwa'ipachiki



Naa'iraain  wanee  aküjalaakuwa'ipachiki  suchukuwa 
kasa  supushuwa'a  ne'rakalü.

¿Kasa  pi'raka?
¿Kasa  maka  saa'in?
¿Kasa sukumalaaka  aka?
¿Jamüsü  shipijana?
¿Je'tsü  saja'apüin?
¿Kaso'utsu  atalejünüin  tü  kaashakalü?



Paashaje'era  ashajalaakalü  tüüirua:

A a i n j u u s h i   j ü k a   k a r i i s a

oo'ulaka jüka mokochira, eesü  aipiruasü 

jo'uchonnii eere  jii'itaanüin jüchon ajapüü 

jüpüla  jii'iratüin  jii'ira.  Iipünaa  jünain  eesü 

wanee  yakatachonsu. Nütalejiasü  wayuu 

jüchiirua  nürüleejüin,  eere  nuu'ulakajüin 

jipijana.

Maasi

We'raajüle j ipijana pütchi ' ipa:

¿Je'ra pütchipijana jünain tü pütchi maasi?

Piamasü  pütchipijana  jünain: maa-si

¿ J e ' r a k a   p ü t c h i ' i p a   j ü n a i n ?

Piama pütchi'ipa jünain pütchikalü:

Püyaawaja pütchi'ipa ya'yaa:

maa  si

1 2

Amaasijaashii  tepichikana

a  maa  si   jaa  shii     te  pi  chi  ka  na

Atalejüshi  Kamiirü  jüka  tootoroyooi

a  ta  le  jü  shi      ka  mii  rü       too  to  ro  yooi

Ayoujiraashi Julian jünain atürompajawaa

Eisirajüsü  toushi  naa'u  Seweriaana  sa'waipa.



Pikettaaja  pütchipijanairua:

ma             me             mi             mo             mu             mü

maa           mee           m_ _         m_ _           m_ _          m_ _

ta               te              t _            t _                t _             t _

taa             te              t_ _           t_ _              t_ _           t_ _

ch               ch_            ch _         ch _              ch _           ch _

chaa           ch_ _         ch_ _        ch_ _            ch_ _         chüü

M _ _ si       a _ _ _ paa  ii _ _

Ch _ ch _   _ _ _ _ maa  _ _ _ waata

_ _ _ sa   _ _ _ sa ap _ sh _ _



Püntire'era süka wanee jatü ayaakuwaakalü sümaa sünülia Sulu'ujee
sha'washa'watüsü  A  sünainmüin  Ch

A Ch

Kaasha

Maasi

Tootoroyooi

Waa'awai

Türompa

Anashii  washantanajaai
¿Kasaja'a  wayu?

Wunu'usa'a  ootojuushi
ke'ipalasü kaa'ulo'uta
a y o n n a j ü s h i  t a y a 
sutuma shipijana.

Tayujaain nushula
tooto jooin  no 'u
tarüleejapa kaa'ula
too'ulaküin nipijana.

Nüshokojolo  taata
s h i y e e   p a s a n a i n
shipijana  nuwaralu'ujee
sütalate'erüin  taa'in.

Ko ' u s h i   n u l u ' u p u n a a
aju'unnushi waneeje'e na'ata
ataünnüshi niyotopünaa
anasü ma'in nipijana



Paa'inra  wanee aküjalaakuwa'ipachiki  süchiki  atalejiaakalü  tüü.

Paashaje'era tüü

Juchon  wanee  wunu'ulia  jo'uutsu  jotpünaa  luwopu juyapo'ulu. 
Koo'oyoochonniisü,  oototünüsü  apünüinsü  jo'uucheinni. 
E'itaanüsü ajapiraa  jo'ulu'u,  jüpüla  kee'iranjatüin  ma'in  nujutalüin 
otta nüsürülüin  jo'uchon  jüka  najapü.  Awa'awaaijaashi  wayuu
jüchiirua  nürüleejüin.

WAA'AWAAI

Pii'iyata  wokaalüirua  sünain  pütchikalüirua.

 
Pii'iyata konsonantairua eekalü.



EKIRAJIA PIENCHI (4)
Pütchi  ee'iyatia  aa'inranakalü



Ashajüshii  pütchiirua kottaashajaaya

Piirakaa  sümüin  ayaakuwaakalüirua  tüü:

¿Kasa  naa'inraaka  wayuukai  chii?

¿Jalajachi  yaan?

¿Kasa  nülojoko?

¿Kasatalü   nüshe'in?

¿Kasa  najapulu'uka?

¿Kasa  saa'inraka  wayuukalü  tüü?

¿Kasa  shi'yataaka  aka?

¿Jamüsü  sa'anaaya?

¿Jalapüshisü  ka'ikalü?

Paashaje'era  ashajalaakalü

Atamaashi  wayuu  toolo  eeiwa'a  ai  jünain
olojoo  wuchii  wuna'apüjatü  jüpüla  nnojoluin
nülatirüin  jamü.  Olojushi  atpanaa  ja'wai,
olojushi  irü'i  kaleo'u müsia  wawaachi,
woosoleechi,  püichi  jee  wüyala.

OLOJOO

Püsouta   asakinnakalü  anain:

¿Kasa   naa'inraka  wayuu  eeiwa'aya  ai?

___________________________________________________

¿Kasa  naa'inraka  wuna'apü  wayuukai?

___________________________________________________

¿Kasa  nülojoko  wayuu  wuna'apü?

___________________________________________________

Piirakaa sümüin pütchikalüirua tüü:

Eesü  pütchiirua  ee'iyatüin  tü  aa'inrünakalü
Tü  pütchi  aa'inraanakalü  ee'iyatüsü  kasa  aa'innüin.

Müin  aka  ya'yaa:

Atamaashi  wayuu  eeiwa'aya  ai  
olojoo  wuchii  wuna'apüjatü



Paashaje'era  ashajalaakalü  tüü  jee  pejeetta  suupunaa
pütchi  ee'iyatakalü  tü  aa'inrünakalü.

Asukushii  na  wayuukana  shi'ipa  wunu'u  eekai  josoin.Cho'ujaasü  siki  a'lakajaaya.
Aikünüsü  siki,  alü'üjünüsü  anulo'u  otta  süka  püliikü. Sikisü  atumaa  pera,  aipia,
koroson  jee  jinnuutüi.

ASUKAA

Pütchiirua papüshaawasü

a s u k a a

asukulee

a s u k i a

a s u k u i

a sukt i a

asukt ala

a t p a n a a

atpanaachon

t atpanaaa' se

atpanaatira

jatü

jatü ta

jatüpa

jatüchon

ajatüjaa

jatüpü'ü

Jülüja  paa'in:   Süpüshi  pütchi  shia  pütchiirua akumalaakalü  sünainjee 
wanee  pütchi  ouralaa.

Püshaja  süpüshi pütchikalüirua  tüü:
ashajaa,    ayonnajaa,  kaasha,  wuchii.

Pikettaaja  pütchipijanairua  wokaalüira  cho'ujaakalü:

ka

kaa

ke

kee

ki

k__ __

ko

k__ __

ku

k__ __

kü

k__ __

pa

paa

pe

pee

p__

p__ __

p__

p__ __

p__

p__ __

p__

p__ __

wa

waa

we

w__ __

wi

w__ __

wo

w__ __

wu

w__ __

wü

w__ __



Pikettaaja  pütchipijana  cho'ujaakalü.

w _ w _ _ chi _ _ pia p _ _ lii k _

a ja _ _ _ _ _ nasü _ _ yuusia

_ _ yüi si _ _ _ _ chii



Paashaje'era  jee  püsouta  asakinnakalü  anain:

Naa'inmajüin  na'ttia  na  wayuukana  juulia  mojuui  jümaa  jokoma.
Naa'inmajüin  tü  yüüjakalü  jüpüla  anainjatüin  oo'ulaka
kachonmaatüin  pünajükalü. Narüleejüin  tü  namülüinkalü  na  wayuukana 
julu'u  mma  eekai  kekülein.  Müleka  machikire  wanee  mürülü
achajaanüsü  jüchiirua  juu'ichiki. Ejimejüshi  wayuu  eekai  kepiain
jotpa'a  süchi  jümaa  palaa. Nüiküin  jimekalü  süpüla  ayalajaa  eküülü.

Shi'yataain  wayuu

Asakiraa:

¿Kasa  na'yataaka  anain  wayuu?
______________________________________________________________

¿Jamüinjatü  naa'inmajaka  na'ttia  na  wayuukana?
______________________________________________________________

¿Jamüsü  süchajaaya  mürülü  eekai  amuloulin.
______________________________________________________________

¿Jalashi  ejimejüin  wayuu  yaa?
______________________________________________________________



EKIRAJIA  JA'RAI (5)
Ashajalaa  alu'wataaya



Aashaje'etshii  jee  ayaawatüshii  soo'u  ashajalaairua
motsosu.

Püsouta  asakinnakaa  anain:

¿Kasa  akumajünaka  süka  pootshi?

¿Jamüsü  sukumajia  wayunkeera?

¿Jamüsü  sukumajia  waa'awaai?

¿Atüjashi pia akumajaa chocho?

Asakiraa:

Tü  uujotkalü  aa'injünüsü  süka: 
______________________________________________________________

¿Kasa  cho'ujaaka  sa'akain  uujolu?
______________________________________________________________

¿Jamüsü  sukuwa'ipa  saainjia  a'yajaaushi?
______________________________________________________________

______________________________________________________________



Sukuwa'ipa  o'uujaa:

1. Puwaaja  maikikalü.

2. Püralaja  jee  pu'lojoo.

3. Pü'lakata  wuin  sujuuna.

4. Püyüüjaa  jee  pü'lakan.  

5. Püyoulajan.

6. Püsata  su'utalakalü  jee  pü'lakan.

Pü'yoto  shiroku  wuinkalü  jee  pujurutta  sünainmüin  ja'yunkuin.



Piirakaa  sümüin  pütchikalüirua tüü:

Müsü  yaa  sukuwa'ipa  pütchi  ee'iyatia 

aa'inrünakalü  aluwataaya:

puwaaja juwaaja

pü'lakata jü'lakata

jüsata na'lakata

Puu'ulaka  alu'wataaya  süka: 

olojoo,  arüleejaa,  ayonnajaa,  ashajaa,  ashaitajawaa,  atunkaa,
ejimejaa,  a'anaa,  apünajaa.



Püntire'era  pütchiirua  sulu'ukolu  sha'washawatüsü
A  sümaa  putchiirua  sulu'ukolu  sha'washawatüsü
CH  süka  wanee  jatüyaa.

Puwaaja  

Püralaja 

Pü'lakata  

Püyüüjaa    

Püsata  

Pi'yoto  

Pujurutta  

sünainmüin  ja'yunkuin.

wuin  sujuuna.

su'utalakaa  jee  pü'lakan.

jee  pü'laka  

jee  pu'lojon.

shiroku  wuinkalü  

maikikalü 

Püshaja  sukuwa'ipa  sukumajia waa'awaai:

1. _________________________________________________________

2. _________________________________________________________

3. _________________________________________________________

4. _________________________________________________________

5. _________________________________________________________

6. _________________________________________________________

Pikettaaja  pütchipijanairua  süka  wokaalü  cho'ujaakalü:

sa

saa

se

see

si

s__ __

so

s__ __

su

s__ __

sü

s__ __

la

laa

le

l__ __

l_

l__ __

l__

l__ __

l__

l__ __

l__

l__ __

ra

raa

re

r__ __

ri

r__ __

ro

r__ __

ru

r__ __

rü

r__ __

A CH



Pikettaaja  pütchipijana  cho'ujaakalü

_ _ ruma _ _ ma _ _ mion

_ _ tta _ _ ta _ _ uya

_ _ i _ _ ta r_ _ _ma



Paashaje'era  ashajalaakalü  tüü  jee  pii'iyata  pütchiirua
ee'iyatia aa'inraanakalü.

Atamaasü  wayuu jierü  maalia sünain aa'injaa  süi,  jama'a, si'ira,  jüpü  katto'ui.

Tü  a'anaakalü  aainjünüsü  süka  uttapai,  ajapüükasü. Cho'ujaasü  aainjaa süpüla
ama'anaain  jee  aikünüin.

Wayuu  jieyuu  aainjüsü  katto'ui,  jüpana  süi,  piyula  jüpüla  amüchi.

Aa'innüsü  kapateera.Aa'innüsü  jüka  wutia.

Püshaja  kasa  aluwataanakalü  anain  pia  sutuma  pii.

_______________________________________________________________

_______________________________________________________________

Püküja  kasale  suluwataain  anain  pia  ekirajütkalü  otta  ekirajüikai.

_______________________________________________________________

_______________________________________________________________

Püshaja  kajuyasü  pütchiirua  ee'iyatia  aa'inraanakalü  sünain
aluwataayakuwa'ipain.

_______________________________________________________________

_______________________________________________________________

Paa'nira  tüü:



EKIRAJIA AIPIRUA (6)
Anüliaa



Nakatalüin  pütchi  achuntia  anüliaa  müsia  ee'iyatia 
aa'inrakalü.

Püsouta  asakinnakaa  anain:

Puchunta  sünülia  kasairua  eekalü  sulu'u  ekirajüleekalü
Puchunta  sünülia  kasairua  eekalü  pipialu'u.
Puchunta  sünülia  kasairua  eekalü  wuna'apü
Puchunta  nanülia  wayuu  eekana  pipialu'u.

Paashaje'era  anachonküjialu'u tüü  jee Pejeetta 
pütchi achuntuin  anüliaa,  aa'inrünakalü  jee  anülio'upünaa.

E'raajia  su'ttia  ashajaa  sümaa  aashaje'eraa

O'otooshi  taya  naa'u  wanee  ama
te'raajaleeka aakai,  ko'oyooshi  kasiyaashi.

Eemeraashi  taya  sulu'u  süi
te'raajaleeka  eekaa,  müsü  saa'in  warutta.

Asüshi  taya  uujolu  süka  wanee  iita
te'rajaaleeka iikaa,  müsüka  saa'in  wunu'u  karalaajunashi.

Oonojushi  taya sulu'u  ekirajaleepalakalü.
te'rajaaleeka ookaa,  ko'oyooshi  müshi  saa'in kashi.

tousuta  anainchi  wanee  wuchii  mayaishi
te'raajaleeka uukaa,  müsüka  saa'in  su'uwa  paa'a.

Ekuusu  kati'ou  sutuma  üülüwaai
te'rajaleekaüükaa,  müsüka  saa'in  su'uwa  paa'a karalaajunasü.

   a, e, i, o, u, ü.

Nüshajala: Hilario Chacín



Anüikiikuwa'ipa

Piirakaa sümüin  pütchikalüirua tüü:

Tü  pütchi  achuntiakalü  wayuu,  kasa  jee  mürülü  anüliaa münüsü.

O'otooshi taya  naa'u  wanee  ama te'raajaleeka aakai,  ko'oyooshi 
kasiyaashi.

Eemeraashi  taya  sulu'u  süi te'raajaleeka eekaa,  müsü saa'in  warutta.

Asakiraa

¿Kasa  kachikuwaka  anachonshajialu'u  paashaje'erakalü?
___________________________________________________________

___________________________________________________________

¿Kasa  achuntunaka  anülia  sulu'u  ashajalaakalü?
___________________________________________________________

___________________________________________________________

¿Kasa  maka  saa'in  tü  eekaa?
___________________________________________________________

___________________________________________________________

¿Kasa  maka  saa'in  tü  uukaa?
___________________________________________________________

___________________________________________________________



Püshaja jünülia atalejiaakalüirua



Piirakaa  sümüin  piencha'atatkalü  tüü:

Tü wanaawalu'utkalü wanee  Pütchiirua  naatawaikalü  ashajia sünain
shiainya  ne'e  sükülüin  achiki.  Ma'aka  saa'in:

Aletsü  =  malu'usalü        jemiasü  =  saamatüsü,   

Tü naatalu'usukalü:  wanee  pütchiirua  naatawaisü  tü  sükülakalü  achiki,
ma'aka  saa'in:

Kasuu  =/=  mütsiaa   laüta  =/=  pasanua

kaüsi

jintüi

e'ejenaa

epiaa

wuinpala

amülüinwaa

kashüüla

jo'uuchon

kaleo'u

anamiaa

iipünaa

watta

erü

laüta

miichi

amüchi

ama

tepichi

mojulawaa

peje

mmolu'u

anachon

sa'wai

mulo'u



Püntire'era  pütchiirua  naatalu'su  süka  wanee  jatüyaa
sülu'ujee  tü piencha'atalü  sha'awashatüsü  epe'erujee
sünainmüin  ekialu'umüinkalü.

Pikettaaja  pütchipijanairua  süka  wokaalü  cho'ujaakalü:

na

naa

ne

nee

ni

n__ __

no

n__ __

nu

n__ __

nü

n__ __

ña

ñaa

ñe

ñee

ñ__

ñ__ __

ñ__

ñ__ __

ñ__

ñ__ __

ñ__

ñ__ __

sha

shaa

sh__

sh_ __

sh__

sh__ __

sh__

sh_ __

sh__

sh__ __

sh__

sh__ __

Pikettaaja  pütchipijana  cho'ujaakalü

atpa _ _ _ _ _ _ liwala pa _ _ _ ra

an _ _ _ rü waire _ _ s _ _'in



Piirakaa  sümüin  ayaakuwaakalü  tüü:

Püshaja  sünülia  kasairua  eekalü  epiapüleeru'u
wajiirajatü.

1._____________________

2._____________________

3._____________________

4._____________________

5._____________________

6._____________________

7._____________________

8._____________________

9._____________________

10._____________________

11._____________________

12._____________________



EKIRAJIA AKARATSHI (7)
anachonküjialu'u



Akumajüshii  jee  aküjashii  anachonküjialu'u

Puchunta  sünülia  wuchiirua  eekalü  Wajiirü.

¿Kasa  naa'inraka  sekurulu?

¿Kasa  ni'yotooka aka  sekurulu  wunu'uliakalüirua?



Paapaja  saashaje'eria  ashajalaakalü  nutuma  ekirajüikai:

SEKURULU

Wayuu toolo  aa'inchi,  kasa

apoluinchi jee  kapülainshi.

Piakai  wanee  wuchii  ana  atachi,

anamia,  anashi  ma'in.

Puwaje'erüin  ipakaa

Taluwayuupana,

sü'ütpa'a   Si'apana,

noumain  naa iipuanayuukana,

naa  ashakatakana ouuipanajee.

Piyu'luin  maayüi  nümaa  Ulapia

nüchonnii  juya.

Tok,  tok,  tok,  waneepia,

tok,  tok,  tok,  shipijana  

nüpoluin sekurulu,

Ee'irajüshi  nüchiki  wayuu  a'yataain..

Hilario Chacín

Piyorolojoo  süchiki  tü  asakinnakalü  anain.

¿Kasa  kachikuwaka  ashajalaakalü?

¿Jamüsü  shipijana  nüpoluin  sekurulu?

Püshata  nüchiirua  ekirajüikai  tü  naashaje'erakalü   sünain  emetuluin
putuma.



Pikettaaja  anachonshajialu'u  sulu'ukolu  piencha'atalü
epe'eru'ukolu süka  pütchiirua  ekialu'ukolu:

________toolo  aa'inchi,________
_______________ jee kapülainshi.
Piakai wanee  ______ ana atachi.
Anamia,  anashi  ______  .

ma'in
kasa
apoluinchi
wayuu 
wuchii

Jülüja  paa'in

Sünain  wayuunaiki  tü pütchi'ipakalüirua  eesü  süpüla  jamaamain
otta  jawatüin. 

Tü  pütchi'ipa  jamaamakalü  kanainsü  wanee  wokaalü  mama'asalü,
ma'aka  sünain  tüüirua:

ka sa                                 a na mi a
a sha ka ta ka na              pi  a  kai

Tü  pütchi'ipa  jawatüsükalü  apünüinsü  sukuwa'ipa:

1. Wanee  wokaalü  kama'amüinsü,  ma'yaa:

Ta  lu  wa    pa  na    wayuu    too  lo      wu  chiiyuu

2. Wanee  tiktonko,  müin  aka:

pi  a      ma    shi      waa  'a      kai yai poi
waai

3. Kaja'ttiasü  wanee  konsonnata,  müin  aka:

nou  ma       maa  '      aa  '   chi         pa  naain in in at



Pejeerüja  wanee  ko'oyoosu  sünain  pütchi'ipa
jawatüsükalü:

Müin  aka  tüü:

pu  wa  je  'e  rü

ipa  kaa

ta  lu  wa  yuu  pa  na,

sü  'üt  pa  'a

in

Püshaja  tü  pütchi'ipa  jawatüsükalü  eekalü  sünain
pütchikalüirua  tüü:

Pütchiirua

atsha

toolo

wayuu

wuchii

pütchi

wanee

anaa

piakai

Pütchi'ipa
jawatüsü

at



Pükettaaja  pütchipijanairua  süka  wokaalü  cho'ujaakalü:

Ja

jaa

Je

jee

ji

j__ __

jo

j__ __

ju

j__ __

jü

jüü

ya

yaa

ye

y__ __

y__

y__ __

y__

y__ __

y__

y__ __

y__

y__ __

ve

vee

vi

vii

Pükettaaja  pütchipijana  cho'ujaakalü

_ _ _ ntüi _ _ üja ne _ _ _

_ _ koma _ _ ta ji_ _ ‘ai

_ _ me yon _ _ K _ lompia



Pii'iraja  nümaa  ekirajüikai  otta  ekirajütkalü
jayeechikalü  tüü.

Nii'irain wayuu wuraliyuu

Tawalayuuirua

tawalayuuirua

tawalayuuirua

jaapa  paala  

jaapa  paala  

nii'irain  wanee  wayuu  

wuraliyuu,  wuraliyuu

nachonkai  wayuu 

nachonkai  wayuu

aapüshana,  aapüshana

kaatainsüjeewalisa'a  waya

wuraliyuukana,   wuraliyuukana…

Nii'irain  Abel Silva

Pusokuta  asakinnakalü  anain

¿Kasa  kachikimaajatüka  jayeechikalü?

¿Jaleje'ewalii  na  wayuu  wuraliyuukana  yaa?

Puu'ulaka  pii'irajüin  pümüiwa'a  jayeechikalü.

Pii'iyata  pütchi'ipa  jamaamasü  jee  jawatüsü  sünain  jayeechikalü?



Pii'iraja  jee  püshaja  wanee  jayeechi  ya'yaa:

Pii'iyata  tü  pütchiirua  kanainkalü  pütchi'ipa  jawatüsü
sünain  püjayeechinkalü.



EKIRAJIA MEKIISALI (8)
Süküjala  wayuu



Aküjashii  süchiki  kasa  alatüin  epiaajiraapüleeru'u
müsia  eekai  kama'airüin.

Püsouta  asakinnakalü  anain:

¿kasa  naküjaka achki  putuushi,  poushi,  pii,  püshi,  pü'laüla?

¿Kasa  kamalainka  pümüin  naküjain  putuushinuu?

Püküja  süchiki  wanee  kasa  alatüin pümüin  so'ukalinka.



Paashaje'era  aküjalaakalü  tüü:

Suchukuwa  Uchecherü: naküjala wayuu wajiirajana.

Eetaasü  Uchecherü,  kepiasü nümaa  su'wayuuse.  O'unapü'üshi  weinshi
sünain olojoo  chi  su'wayuusekai.  Makatüsü  shiakalü sünain a'lakajawaa,
akatsa'a mojulaain  shia,  shikajaapü'üin eküülü  sünaajaala  nüpüla.

Soo'u  wanee  ka'i,  aju'itüshi  sünain olojoo  wuna'apümüin,  masitka  nia.
A'lakajaasü  nu'wayuusekalü  asalaa  asijuushi  sümaa  ai  jee  jümaa  yootsü
kojosü.  Motsopa  ka'i,  suluwataain  süchonyuu  analaain  nüpanapa,
ne'rüinjatü  müleka  kasale  nüsirüin.

- Iseeichikai washikai, akatsa'a nnojoluin kasayaain nülü'üjain.
Namaka sümüin.
Shiasa'a   shikajaaka  niküinkalü.  Ni'raka,  chi toolokai  kasuuruttuin,
leechimaain shiimato'uta  tü nu'wayuusekalü. Nümaka sümüin yaa: 

- ¿Piküinja'a teküin?  ¡Anasü!  Aka  soo'ujee  tü paa'injalakalü,  maleeirüma'a
apütaain  kasuuruttuin  piimato'uta.  Wayuukai  chi'ya  wanee  pülashi.
Makuwa'ipalü  Uchecherü  kasuuruttaka  shiimato'uta. Tü Uchechetkalü nia
chi wuchiichon, kasuukai sünain ni'ichi, reiniita münüshi.

Ramón Paz  Ipuana



Püsouta  asakiraakalü  tüüirua

¿Kasa  kachikika  aküjüüshikalü?

¿Jaralii  aa'inraaka  sünain  aküjüüshikalü?

¿Jalajatü  alatüin  aa'inraanakalü?

¿Kasa  alataka  sümüin  Uchecherü?

Piirakaa sümuin

Tü  aküjüüshikalüirua  aküjasü  süchiki  kasairua  alatüin  sünain shiimüinre
otta  alawaalein. Apünüinputsu  shi'ipa  tü  aküjüüshikalü:

su'ttia

su'uutpünaajatü

saja'ttia



Püshaja wanee aküjüüshi  motsoin  jee pii'iyata  su'ttia,
su'uutpünaajatü   jee  saja'ttia, waneejatüwalin 
süno'u  putuma.



Waa'awaai  kanainsü sattiiya
Ataüle'etsü  putchipijana  tü sattiiyakalü

Ekero shi   nürüleejüin  'laüla  jüka nüw waaise.ji't ta aa'a
Aw waaijaasü   Marakariita   jüchiirua 'ulakalü.a'a kaa

Apütchi'ipajaa   pütchi  kanain  sattiiya

Waa–  – waai     e – ke – ro -   – t - shii     'a ji'
kaa –  – la – ka – lü 'u

Püshaja  kajuyasü  pütchi  kanain  sattiiya.

Püshata  sünainjee  tü  ashajalaa  Uchecherü  pütchiirua
kanainkalü  sattiiya.



Püshaja  suchukuwa  aküjaa  sutuma  wayuu.

¿Jarai  aküjaka?
______________________________________________________________

______________________________________________________________

¿Jalasü  aküjünüin?
______________________________________________________________

______________________________________________________________

¿Jalapüshisü  aküjünüin?
______________________________________________________________

______________________________________________________________

¿Kasa  aküjünaka  achiki?
______________________________________________________________

______________________________________________________________

¿Kasa  ekünaka  jee  asünaka  su'utpünaa
______________________________________________________________

______________________________________________________________

______________________________________________________________

Püküja  wanee  sünüliairua  aküjalaa  pi'raajakalü:
______________________________________________________________

______________________________________________________________

______________________________________________________________

______________________________________________________________



EKIRAJIA MEKIEETASALÜ  (9)
Ashataa



Eejiraashii  sünain  ashataa.

Püsouta  asakinnakaa  anain:

¿Eeiria  puu'ulaküin  ashataa?

Püshatayaa  jamüin  nakuwa  mürülüirua.

Püshatayaa jamüin  nakuwa'ipa  wayuu,  müin  aka:  ekirajülii,
chupeerü,  pulusiia,  mootoojuchi,  a'anülü,  ejimejüi,  a'lakajaasü.

Püshata shi'ira mürülüirua ya'yaa.



Paashaje'era  ashajalaakalü  süchikimaajatü  yonna:

Tü yonnakalü  atalate'eria  saa'in  wayuu,  a'innüsü  soo'ujee  lapü, müsüja'a  
suchuntule  shia lania,  su'utpünaa  suju'itia majayünnüü. 

Ataletaasü  kaashi  wanaa  sümaa  ayonnajaa  süpa'a  wanee  piyooui  
natuma  jieyuu  jee  tooloyuu,  sulu'u nashe'in ayonnajia  müsia  anain  
shikiira.

Mainma  sukuwa  yonna,  eesü  Patajuayaa,  Kaaraikuayaa,  Yolijayaa, 
Ja'yamülerüyaa,  Samutkuwayaa,  Kaa'ulayaawa, Ta'itaichira,  Palaashiiyaa,  
Wawaachiyaa jee  waneya'a.



Püshata  tü  aa'inrünakalü  sulu'u  ashajalaa'ipa
naashaje'erakalü  ekirajüikai.

PÜTCHI  PALIRAASÜ

Püshata  tü  aa'inraanakalü  sulu'u  ashajalaa'ipa
naashaje'erakalü  ekirajüikai.

Mainma  sukuwa  yonna,  eesü  Patajuayaa,  Kaaraiyaa,  Yolijayaawaa,
Ja'yamülerüyaa,  Samutkuwayaa,  Kaa'ulayaawa, taitaichira,  palaashiiyaa,
wawaachiyaa jee  waneya'a.

 

A I N T A A N E R Y U J Y A 

P E W A W A A C

H 

I Y A A Y A 

Ü K ‘ S T A A A J N P ‘ A W 

y P A W Ü O A A P I Y Y U A 

Ü O A A Y I I SH A A L A P Y 

I J L U R W N E T O A M ‘ A 

N A Ñ I A A T J A U U Ü M L 

A W R M J N I V J T Y L O ‘ 

W E U A ‘ A N Y U A A E ‘ A 

A V M E A A Y A A J M R T A 

S A M U T K U A Y A A Ü S K 

A L A M A S O T A A I Y U I 

W A N E E SH I S A W ‘ A N E 

S A M U T K U A Y A A A A T 

V A R I C

H 

I ‘ A T I ‘ A T Y 

1. Patajuayaa
2. Kaaraiyaa
3. Yolijayaawaa 
4. Ja'yamülerüyaa 
5. Wawaachiyaa
6. Samutkuwayaa 
7. Kaa'ulayaawa
8. Ta'ita'ichira
9. Palaashiiyaa  



Püsouta  asakinnakalü  anain:

¿Kasa  aa'innaka  o'uutpünaa  yonna?

¿Kasa   atelajünaka?

¿Jaralii   ayonnajaka?

¿jalasü   ayonnajünüin?

¿Jamüsü   nashe'in?

Joo'ulaka  kajuya  sukuwa  yonna  namaa  pa'aleewainnii. 
Sünain a'anaaushin jee kachepain  jaya.



EKIRAJIA PO'LOO  (10)
Aashaje'eriaa



Aashaje'etshii  jee  ayaawatüshii  soo'u  ashajalaa
mapüleein.

Püsouta  asakinnakalü  anain:

¿Kasa  kamalainka  pümüin  paashaje'erüin?

¿Aashaje'etshi  pia  pipialu'u?

¿Kasa  aashaje'ennaka  achiki?



Paashaje'era  ashajalaakalüirua,  ko'utuule  jee  püsouta
asakinnakalü  anain:

Wepiajiraapüleeru'u

Tü  mma  eejanüle  jemelin  waya  epiaajiraapüleeru'u  sünülia,  shia  tü  
mma  napütalakalü  wapüla  watuushinuu  namaiwajanakana,   kojutusu  
ma'in  watuma  woumain.

Akumajaasü  tü  wakuwa'ipakalü  sulu'u  woumain,  epijaashii  waya  
sünainjee  atpainwaa  saapakalü  wamüin  woumain.  Eesü  emiraa  sulu'u  
woumain  juyapü,  müsia  nnojorule  juya  aisü  shii'iree  eküülü  jee aisü  
jamü.



Asakiraa:

¿Kasaichirü  sünülia  epiaajiraapülee  eere  pipia?

¿Kasa  eeka  sulu'u  pipiajiraapüleeru'u?

¿Kasa  na'yataaka  anain  wayuu  epiaajiraapüleeru'u?

Püshaja  sünülia  epiaajiraapüleeirua  sü'ütpünaakalü  pipia.

Pejeerüja  shiyaakuwa  pipiajiraapülee  sulu'u  piencha'atatkalü.

Piyaawaja  putchi'ipa  ya'yaa:  
Wayuu  namaiwajana



Piirakaa sümüin pütchikalüirua jee püshaja tü leetürairua
cho'ujaakalü.

A'lakajaayapülee

Akumajünüsü  süka  pootshi  süsepü  tü  kü'likikalü  jee  wunu'u  süsa'a.  
Yotojolosu  tü  saajunakalü  atumaa.  Eesü  wanee  pawon  sulu'u.  Eere  
apünüinsü  ipairua  Süikalaakalü  oo'u  wushukolu,  türoojo'usu  iitairua,  
chasü  süpüshi  korolo  ma'aka  tia  lumaapü
 
Kajutusu  ma'in  tü  kü'likikalü  sutuma  wayuu,  aka  yalain  süikalaain  
wayuu  laülaa  sümaa  aapajaa  na'lapüin  süchonyuu  jee  süikeyuu,  
yalasü  wayuu  laülaa  joyotuin  nnojoluiwa'a  ja'yuuin  sünain  aküjaa  
süchiki  watta  saalii  kasa  sümaiwajatü  eejeere  natijain  na tepichikana  
kasakalü  supushuwa'aya.

epi _ _ jir _ _ pül _ _
at _ _ inw _ _
ju _ _ pü

wa _ uu _ _ inuu
kaju _ _ _ _
ekü _ _ _

_ _ ku _ _ _ 'ipakalü
wo _ _ _ _ n
j_ m _



Aa'inraanajatü:

¿Kasa  kachikika  aküjalaakalü?
_________________________________________________________
_________________________________________________________

¿Kasa  aa'inrünaka  sulu'u  kü'liki?
_________________________________________________________
_________________________________________________________
_________________________________________________________
_________________________________________________________
_________________________________________________________

Piirakaa sümüin pütchikalüirua jee püshaja tü leetüra  cho'ujaakalü.

kü'li___kalü

wu___kolu

p__tshi

___roojo

yo___jolosu

süike____ 

Miichi,   piichi  otta pinchi

Süttüsü  tü  epiaakalü,  pootshi  süsepü,  yotojolo  otta  paaruma  
saajuna,  checheshii  süpa'a,  pienchi  shi'ipapa'a.

Kanüliayaa  müsü  shi'ipairua,  ko'usu,  kache'eru'usu,  kasa'asü,  
kawatshesü,  kasapüsü.
 
Ko'ulajüsü  wayuu  sulu'u,  paülü'ü  eeshii münüsü,  sünain  süttüin. 
Atunkusu  apüshiikalüirua  paülü'ü  eekai  atunkuin  anouipa'a,  yala  
lumaapü.  

A'wanajaasü  sukuwa'ipa  shipia  wayuu  moo'ulu  yaa,  shia  ashatünaka  
shipiapala  alijuna,  sünain  ayatüin  sukuwa'ipa.



Anüü wepia



Aa'inrünajatü:

Püshaja  süküjalakuwa'ipachiki  pipia

Paashaje'era  ko'utuule  müsia  emetuluin  tü  ashajalaa
paashaje'erayütkalü.

Pükanasüja  tü  pütchi'ipa  jamaamasükalü  jee tü pütchi'ipa  
jawatüsükalü  naatüjatüwalin  süno'u 

ko  'u  la  jü  sü paü  lü  'ü mü  nü  sü süt  tüin

a  nou  i  pa  'a a  tun  ku  su a  pü  shii  ka  lüi  ru  a lu  maa  pü

ee  kai a  nou  i  pa  'a a  li  ju  na su  lu  'u

pootshi  süsepü,  yotojolo  otta  
paaruma  saajuna,  checheshii

süpa'a,  pienchi  shi'ipapa'a.

Kanüliayaa  müsü  shi'ipairua, 
ko'usu,  kache'eru'usu,  
kasa'asü,  kawatshesü,  
kasapüsü.

Süttüsü  tü  epiaakalü,  



Asakiraa:

Paashaje'era  anachonküjiakalü:

Tamüin maainjalasalii na wüchiikana

¡Achumajüsü  taa'in  nojuuna  na wüchiikana süka  nawatüin aitu'upunaa!

Taashaje'erüin  karalouta eekai  tantüin  sünain 

Naa'injalachikimaajatü    kasakana  naairua

Jee  tamüin  maainjalasalii  na  wüchiikana.

¡Jekenataayale  nawanuwaain  mo'uwakana so'uyaajanain  tü  anaakaa!

José Ángel Fernández

¿Kasa  kachikuwaka  sulu'u?
____________________________________________________________
____________________________________________________________

¿Kasache  naa'inraka  na  wuchiikana?
____________________________________________________________
____________________________________________________________

Püshaja  sünülia  wuchiirua  eekalü  wajiirü?
____________________________________________________________
____________________________________________________________

Püshata  wanee  nee'iraniirua  wuchii.

Püshaja  ya'yaa  tü  pütchiirua  kanainkalü  sattiiya, sünainjee
ashajalaakalü.



Paashaje'era  anachonküjiakalü tüü  jee pusokuta:

TACHIME'ESE

Tachime'ese   jo'uuche'echon

asüshi    ashe'juushi,  

sulu'u  wane  iita  oorotalüyaa

achookojooshi,  kawachirachonshi

kaa'ulachonkai.

Eepünaale  nuchookojooin

ni'yotirüin  su'uujain

toushu  Pouraaria.

Takaa'ulainchon  amulo'ulaashi

o'unushi  sulu'u  mulo'uin  nia

E'rüishi   wayumüin,

nainka    aa'inchi    taya

süka  nu'uwa  makalü  saa'in   kachuweera.

Hilario Chacín



Asakiraa:

¿Kasa  kachukuwaka  anachonshajialu'ukalü?

Püshaja  pütchiirua  kanainkalü  anülio'upünaa:
__________________________________________________________
__________________________________________________________

Püshaja  jee  pashaje'era  pütchiirua  kanainkalü  sattiiya:
__________________________________________________________
__________________________________________________________
__________________________________________________________
__________________________________________________________

Püma  emetuluin  anachonshajialu'ukolu.

Pejeerüja  nüyaakuwa  wanee  chime'e  ya'yaa:



Püshantanaja  süka  wanee  jatü:

Wunu'usa'a  ootojuushi

ke'ipalasü kaa'ulo'uta

ayonnajüshi taya

sutuma shipijana

Tayujaain nushula

tootojooin no'u

tarüleejapa  kaa'ula

too'ulaküin nii'ira

Püshaja  soo'u  ejeettuushikalü:

¿Kasa  kachukuwaka  palajatükalü  ashantnajia?
__________________________________________________________

¿Kasa  kachikika  achiiruwaajatükalü?
__________________________________________________________

Püküja sukuwa'ipapala wanee  kaasha 
__________________________________________________________
__________________________________________________________

Pukumaja  wanee  ashantanajiairua  sulu'u pükaralo'utain.

Paashaje'era  ko'utuule  jee  sünain  emetuluin.



Eejetüma'a  wanee  laülaa  kepiasü  julu'u  wanee  mma Sike'eyuu  
anülialü, Alamianalü jünülia laülaakalü. Ayuuisü  shia,  wüyaliuusu,  
jaluwatapu'usu  jaalii  ji'iruku. Ke'epülü  jünain  aa'inrawaa:  a'lakajaasü,  
asha'lajaasü, aja'itüsü;  jüchajaain tü eküütkalü,  jüshijaain  tü 
ashe'enniikalü  jürewentajüin  jiaya'asa.  Eejatü  jüikeyuu jümaa  oo'ulaka  
müsüja'a  wanee  jüchon  majayülü, Meruunatalü  jünülia.  

Anasüchon  ma'in  Meruunatalü, jutpüna,  laüta,  ka'waloulesü,  
kayororolu,  keme'era'inrü  jiaya'asa.  Akatsa'a  e'rülüin  wayumüin  
jümüin  tü  jiikalü  jünain  tü jaa'inrakalü  jo'ukai.  Ma'aka julu'wataayaale  
jia  jünain  aa'inraa  wanee  kasa jashiche'etsü,  a'wooluja'alaasü  ji'ipajee.  
Ma'aka juluwataayaale  jia  jünain  aja'itaa,  a'tkujasü wuinrokujee,  
Ma'aka  jüyüüje'ennüle  maiki  uujolujatü, jüchinaashaanain  ipakalü  
jümaa jashiee.  Aipaja'a ma'in jia jüpüla tü jiikalü. 

Jüchiki Meruunatalü

¿Kasa  kachuküwaka  ashajalaakalü?
________________________________________________________

¿Jaralii  aa'inraka  yaa?
________________________________________________________

¿Kasa  saa'inraaka  meruunatalü?
________________________________________________________
________________________________________________________

¿Kasa  saa'inraaka  Alamianalü?
________________________________________________________
________________________________________________________

Püshaja  pütchiirua  ee'iyatakalü  aa'inraanakalü
________________________________________________________
________________________________________________________

Püshaja  pütchiirua  wanaawalu'in  süma:

ke'epülü:_________________asha'lajaasü_______________________

jutpuna:__________________ ayüüjawaa _______________________

jüikeyuu:_________________meruunatalü______________________



Puusuta  jee  pükanasüja  sünülia  atalejiaairua  müsia  aa'inraayairua
kü'likiru'u  eekalü sa'aka pütchiirua paliraasü  tüü:

T B I S U X R T I G R T  

R O S A N R Ü Y S U S A  

B D O T W R F D A X S L  

N O P T O A N J A Z W I  

O A E M O B W S M I I R  

W L P L V R I A T T L A  

I A J J G N O I S I R A  

V B J V T R S Y G G C I  

G O L X Y L F P O I R I  

W A A ‘ A W A A I O N K  

L G F J E M I A S K I N  

A H S A A K W S W B T Q  

 

 

WAA’AWAAI 

ISIRA 

KAASHA 

MAASI 

SAWAWA 

TALIRAAI 

TOOTOROYOOI 

TÜROMPA 

 

 

 

 

 

 

W G S F J I  A B S U P H Z O C  

H A Y B R M X V I T H K V G E  

R L Y C P D R C W W T S T H Y  

K Ü I U ‘ B R Q A L ‘ E U I I  

J G I X N E M T R I I  T A W A  

U U V S M K I G A T K M P W B  

L F ‘ I E S E S ‘ S D S W E N  

A T O S Z W K E L X L W S ‘ T  

‘ N E B R W A O R J G Q M L R  

A S N ‘ J U Z E L A W I J A N  

IITA 

JIWALE 

JULA’A 

REMION 

RÜI 

SESE 

SI’WARAI 

WAYUNKEERA 

WUSHU 

